ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1287-Լ ՈՐՈՇՈՒՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
ՀՀ կառավարության 2023 թվականի հուլիսի 27-ի N 1287-Լ որոշմամբ (այսուհետ՝ Որոշում) կարգավորվում են 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում գտնվող Լեռնային Ղարաբաղի բնակիչներին (այսուհետ՝ հյուրընկալվող) ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին (այսուհետ՝ հյուրընկալ) սոցիալական աջակցության տրամադրմանը (նշանակելուն և վճարելուն) առնչվող հարաբերությունները: 
Որոշման շրջանակներում աջակցությունը տրամադրվում էր 2023 թվականի հունիս-օգոստոս ամիսների համար՝ հյուրընկալի կողմից էլեկտրոնային եղանակով ներկայացվող դիմումի հիման վրա։
Սակայն 2022 թվականի դեկտեմբերի 12-ից Լաչինի միջանցքի արգելափակման հետևանքով ՀՀ-ում գտնվող Լեռնային Ղարաբաղի բնակիչներն  մնացել են 2023 թվականի սեպտեմբեր ամիսը ներառյալ:

1.1. Կարգավորման հարաբերությունների ներկա վիճակը և առկա խնդիրները 
Նախարարությունում առկա տեղեկատվության համաձայն հյուընկալվողները 2023 թվականի սեպտեմբեր ամսին շարունակել են բնակվել հյուընկալների հյուրանոցներում, ինչի արդյունքում հյուընկալները ունեն ֆինանսական աջակացության կարիք: 

1.2. Առկա խնդրի առաջարկվող լուծումը 
[bookmark: _GoBack]Առկա խնդիրներին լուծում տալու նպատակով առաջարկվում է ընդունել ներկայացվող նախագիծը, որով 2023 թվականի սեպտեմբեր ամսվա համար կփախհատուցվի հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի կատարած ծախսերը, ինչպես նաև վերջիններիս հնարավորություն կունենան հունիս – օգոստոս ամիսների համար, որոշակի տեխնիկական պատճառներով մերժված կամ չներկայացված դիմումների դեպքում, ներկայացնել նոր դիմումներ։

2. Կարգավորման առարկան 
Ներկայացվող նախագծով կարգավորվում են 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցություն տրամադրելու հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը 
2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Ներկայացրած նախագծի ընդունման դեպքում նախագծի 2-րդ կետով հանձնարարվելու է ՀՀ Սյունիքի մարզպետին և առաջարկվելու է Երևանի քաղաքապետին՝ նախարարությանը տրամադրել 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ցանկը (անվանումը, ՀՎՀՀ), ինչպես նաև սեպտեմբեր ամսվա հյուրընկալվողների ցուցակը՝ համաձայն N 1 ձևի, սույն նախագծի ուժի մեջ մտնելուց հետո հինգ աշխատանքային օրվա ընթացքում: 
Վերնշյալ ցուցակը ստանալուց և ներկայացված դիմումներն ամփոփելուց հետո հնարավոր կլինի ներկայացնել առաջարկություն ՀՀ պետական բյուջեում վերաբաշխում կատարելու անհրաժեշտության մասին։
Այս նպատակով ՀՀ պետական բյուջեով հատկացված շուրջ 221 մլն դրամից ծախսվել է շուրջ 132 մլն դրամ՝ մնացորդը կազմում է շուրջ 89 մլն դրամ։:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի «6. Ինստիտուցիոնալ զարգացում» գլխի «6.6. Տարածքային կառավարում և տեղական ինքնակառավարում» բաժնի «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրմանը» հետ:
